

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27֊Ի N 1691֊ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ

	1․ ՀՀ  աշխատանքի և սոցիալական հարցերի նախարարություն
	07.11.2024

	
	N 271/2024

	Դիտողություն և առաջարկություններ չկան
	  


	2․ ՀՀ  արդարադատության նախարարություն
	08.11.2024

	
	N /27․3/45324֊2024

	Փորձագիտական եզրակացություն
Նախագծի  վերաբերյալ առարկություններ և դիտողություններ չկան։
Միաժամանակ, առաջարկվել է Նախագիծը համաձայնեցնել ՀՀ աշխատանքի և սոցիալական հարցերի նախարարության հետ։

	
Նախագիծը համաձայնեցվել է ՀՀ աշխատանքի և սոցիալական հարցերի նախարարության հետ։

	3. ՀՀ ֆինանսների նախարարություն
	28․11․2024

	
	N 01/34․1/25184֊2024

	 Նախագծի ընդունմամբ ՀՀ կառավարության 2012 թվականի դեկտեմբերի 27-ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին» N 1691-Ն որոշմամբ (այսուհետ՝ Որոշում) սահմանված կարգավորումները չեն տարածվի ՀՀ արտաքին հետախուզության ծառայության (այսուհետ՝ Ծառայություն) ծառայողների վրա, ինչը պայմանավորված է Ծառայության ծառայողների գաղտնիությունը ապահովելու և սոցիալական երաշխիքների տրամադրման հարաբերությունների կարգավորմանն ուղղված օրենսդրական առանձին փաթեթի մշակման անհրաժեշտությամբ:
 Այդ կապակցությամբ հարկ է նշել, որ գաղտնի գործունեության տեսակետից Ծառայությունը համադրելի է ուժային մյուս կառույցների հետ, ուստի լրացուցիչ պարզաբանման կարիք ունի Որոշմամբ սահմանված սոցիալական փաթեթի ընդհանուր կարգավորումները Ծառայության ծառայողների վրա չտարածելու և սոցիալական երաշխիքների տրամադրման հարաբերությունների կարգավորմանն ուղղված օրենսդրական առանձին փաթեթի մշակելու նպատակահարմարության հարցը:
	Ընդունվել է ի գիտություն
Հայտնում ենք, որ գաղտնի գործունեության տեսակետից Ծառայությունը համադրելի չէ ուժային մյուս կառույցների հետ, մասնավորապես՝
1․ Ծառայությունում իրականացվող ծառայությունը զինվորական ծառայություն չէ, և որպես պետական ծառայության առանձին տեսակ, Ծառայությունն ինքնին ունի կառուցվածքային և ֆունկցիոնալ առանձնահատկություններ, ինչպես նաև ծառայողներին ներկայացվող լրացուցիչ պահանջներ, որոնք բնորոշ չեն այլ մարմիններին,
2․ ի տարբերություն մնացյալ մարմինների՝ Ծառայության դեպքում առկա է գաղտնիության հստակ կարգավորում, մասնավորապես՝ «Արտաքին հետախուզական գործունեության և արտաքին հետախուզության ծառայության մասին» օրենքի 14֊րդ հոդվածի 2֊րդ մասի համաձայն՝ Ծառայության կառուցվածքի, անձնակազմի քանակի, հաստիքացուցակի և անվանացանկի վերաբերյալ տեղեկատվությունը հանդիսանում է պետական գաղտնիք: Իսկ ՀՀ կառավարության 2012 թվականի դեկտեմբերի 27֊ի N 1691֊Ն որոշմամբ նկարագրված գործընթացը, այդ թվում՝ սոցիալական փաթեթի ծառայություններից օգտվելու ընթացակարգը ծառայողների գաղտնիությունը բացահայտող լուրջ ռիսկեր է պարունակում։

	 Միաժամանակ առաջարկում ենք Ծառայության ծառայողների համար առանձին սոցիալական երաշխիքներ սահմանելիս առաջնորդվել այդ ոլորտում այլ մարմինների մասով ներկայիս գործող օրենսդրական կարգավորումներով:
	Ընդունվել է ի գիտություն
Ծառայության ծառայողների համար առանձին սոցիալական երաշխիքները կսահմանվեն գործող օրենսդրական կարգավորումների և Ծառայությանը բնորոշ առանձնահատկությունների հաշվառմամբ։

	Ելնելով վերոգրյալից՝ առաջարկվում է Նախագիծը ներկայացնել Ծառայության ծառայողների սոցիալական երաշխիքների առանձին կարգավորում նախատեսող ՀՀ վարչապետի համապատասխան որոշման նախագծի հետ միասին՝ հիմնավորման մեջ ներկայացնելով նաև ֆինանսական գնահատականը:
	Ընդունվել է ի գիտություն
Ծառայության ծառայողների սոցիալական երաշխիքների վերաբերյալ առանձին կարգավորում սահմանելու մասին համապատասխան օրենսդրական նախագծի փաթեթի շրջանակներում անդրադարձ կկատարվի նաև ֆինանսական գնահատականին։

